
Cigau, ymenyn, caws, dofednod (poultry), un-rhan-o-bedair yn rhatach
yn Canada. :
Caled-nwyddau (27onmongery) at wasanaeth ty, ugain y cant yn uwch
yn Canada.
Offerynau amaethyddol a cherbydau, ugain y cant yu is yn Canada.

Fe allai, wrth ymdrechu cadw’r adroddiad heb fyned yr rhy faith fy
mod wedi gadael allan rai manylion a allasent fod yn fuddiol i ymfudwyr,
ac yr wyf yn teimlo na byddaf yn gwneud mwy na fy nyledswydd wrth
atteb unthyw gwestiwn o fewn fy ngallu a ofynir gan rai ar fedr ymfudo.

Os cymer yr amaethwr olwg ddiragfarn ac ystyriol ar y sefyllfa, yr wyf
yn credu y darbwyllir ef, nad oes fawr o goel ar yr hyn a ddywedir gan rai,
y bydd llai o gystadlu yn ei erbyn fel y cynydda poblogaeth ein trefed-
igaethau. Ni fynwn ddweyd gair i ddigaloni neb, ond mae genyf bob sail
i farnu yn hollol I'r gwrthwyneb; i'r un graddau ag y cynydda y trigolion
amaethyddol, ¥ cynydda eu gallu i allforio; a chan fod yn Canada yn unig
le i bedwar-ugain miliwn ychwaneg, gwelir mor ddisail yw’r haeriadau hyn.
Wrth derfynu nid wyf yn teimlo unrhyw betrusder i annog y diwyd o ba
genedl byrag, i ymfudo i Canada, yn enwedig y rhai hyny o’'m cydwladwyr
sydd yn llafurio’n galed ar dyddynod bychain drudion, ac yn cadw eu
meibion a’u merched megys caethion i'r rhai sydd yn gwario eu henillion
mewn balchder ac oferedd yn nhrefydd mawr Lloegr.

W. EDWARDS.

Rhuthyn,
Lonawr laf, 1891.

